
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
                   2011  թվականի  N       -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒԼԻՍԻ  9-Ի N 808-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
<<Իրավական ակտերի մասին>> Հայաստանի Հանրապետության օրենքի 70-րդ հոդվածի        2-րդ և 3-րդ մասերին համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2009 թվականի հուլիսի 9-ի <<Հայաստանի Հանրապետությունում կրթական ծրագրերի իրականացման /բացառությամբ բժշկական միջին և բարձրագույն մասնագիտական կրթական ծրագրերի/ լիցենզավորման կարգերը, լիցենզիայի ձևերը հաստատելու և Հայաստանի Հանրապետության կառավարության 2000 թվականի հուլիսի 7-ի N 372 որոշման մեջ փոփոխություն կատարելու մասին>> N 808-Ն որոշման (այսուհետ` որոշում) մեջ կատարել հետևյալ լրացումները և փոփոխությունները`
1)  Որոշմամբ հաստատված NN 1, 3, 5, 7, 11, 13, և 15 հավելվածների 5.1-րդ կետերում` <<Լիցենզավորված անձանց` լիցենզիայի հետ միասին տրամադրվում է լիցենզիայի ներդիր, որը համարվում է լիցենզիայի անբաժանելի մասը:>> բառերից հետո լրացնել <<Լիցենզիայի ներդիրի ձևը հաստատում է Հայաստանի Հանրապետության կրթության և գիտության նախարարը:>> բառերը,
2)  Որոշմամբ հաստատված N 1 հավելվածը լրացնել հետևյալ բովանդակությամբ նոր`  5.3-րդ կետով.

        <<5.3.Լիցենզավորված անձանց կողմից լիցենզավորող մարմիններին ներկայացվող հաշվետվությունների ձևը հաստատում է Հայաստանի Հանրապետության կրթության և գիտության նախարարը>>,
  3)  Որոշմամբ հաստատված NN 3, 5, 7, 11, 13, և 15 հավելվածները լրացնել հետևյալ բովանդակությամբ նոր` 5.2-րդ կետով. 

      <<5.2.Լիցենզավորված անձանց կողմից լիցենզավորող մարմիններին ներկայացվող հաշվետվությունների ձևը հաստատում է Հայաստանի Հանրապետության կրթության և գիտության նախարարը>>, 

    4)   Որոշման`

            ա. NN 1, 3, 5, 7   հավելվածների 6-րդ կետերը լրացնել հետևյալ բովանդակությամբ նոր` 11)-րդ ենթակետերով.
          <<11) Կրթական ծրագրերի իրականացման նպատակով լիցենզիա ստանալու համար պետական տուրքի վճարման անդորրագրի բնօրինակը>>,
            բ. NN 11, 13 հավելվածների 6-րդ կետերը լրացնել հետևյալ բովանդակությամբ նոր` 12) ենթակետերով.

          <<12) Կրթական ծրագրերի իրականացման նպատակով լիցենզիա ստանալու համար պետական տուրքի վճարման անդորրագրի բնօրինակը>>,
           գ. N 15 հավելվածի 6-րդ կետը լրացնել հետևյալ բովանդակությամբ նոր` 13) ենթակետով.

          <<13) Կրթական ծրագրերի իրականացման նպատակով լիցենզիա ստանալու համար պետական տուրքի վճարման անդորրագրի բնօրինակը>>,              

  5) Որոշմամբ հաստատված N 1, 3, 5, 7, 11, 13, 15 հավելվածների 8-րդ կետերի 1-ին ենթակետերը շարադրել հետևյալ նոր խմբագրությամբ.

        <<1) ներկայացված հայտի (ձև N 1) ձևի համապատասխանությունը սույն կարգով հաստատված հայտի (ձև N 1) ձևին և նրանում ներկայացված տեղեկությունների համապատասխանությունը Հայաստանի Հանրապետության օրենսդրության պահանջներին.>>,
   6) Որոշմամբ հաստատված N 15 հավելվածի 8-րդ կետի`

      ա. 2-րդ ենթակետը շարադրել հետևյալ նոր խմբագրությամբ.
   <<2) հիմնական պրոֆեսորադասախոսական կազմի պահանջի մասով`

 ա. ուսումնական հաստատության պրոֆեսորադասախոսական կազմի առնվազն 50%-ի համար տվյալ ուսումնական հաստատությունը պետք է հանդիսանա հիմնական աշխատավայր, 

բ. ուսումնական հաստատության պրոֆեսորադասախոսական կազմի դասախոսների առնվազն 50%-ն պետք է ունենա պետական լիազորված մարմնի կողմից ճանաչված գիտական աստիճան և (կամ) կոչում (բացառությամբ արվեստի, ֆիզիկական կուլտուրայի բարձրագույն ուսումնական հաստատությունների, այլ բարձրագույն ուսումնական հաստատությունների նմանատիպ ֆակուլտետների և ամբիոնների), այդ թվում` յուրաքանչյուր մասնագիտության մասնագիտական առարկաների գծով` 3-ը,

գ. ուսումնական հաստատությունում բակալավրի պատրաստման հիմնական կրթական ծրագրի իրականացումը պետք է ապահովվի գիտամանկավարժական կադրերով, որոնք ունեն դասավանդվող դասընթացի ուղղվածությանը համապատասխանող բազային կրթություն` առնվազն դիպլոմավորված մասնագետի կամ մագիստրոսի որակավորման աստիճանով, նույն կրթական ծրագրի մասնագիտական դասընթացների վարման համար, պետք է ներգրավված լինեն գիտական աստիճան և /կամ/ գիտական կոչում (բացառությամբ արվեստի, ֆիզիկական կուլտուրայի բարձրագույն ուսումնական հաստատությունների, այլ բարձրագույն ուսումնական հաստատությունների նմանատիպ ֆակուլտետների և ամբիոնների) կամ համապատասխան գործունեության ոլորտում մասնագիտական աշխատանքի փորձ ունեցող գիտամանկավարժական կադրեր,

դ. ուսումնական հաստատությունում մագիստրոսի պատրաստման հիմնական կրթական ծրագրի իրականացումը պետք է ապահովվի գիտամանկավարժական կադրերով, որոնք ունեն գիտական աստիճան և /կամ/ գիտական կոչում կամ դասընթացների ուղղվածությանը համապատասխանող բազային կրթություն` առնվազն դիպլոմավորված մասնագետի կամ մագիստրոսի որակավորման աստիճանով և համապատասխան գործունեության ոլորտում հետազոտական աշխատանքի փորձ (բացառությամբ արվեստի, ֆիզիկական կուլտուրայի բարձրագույն ուսումնական հաստատությունների, այլ բարձրագույն ուսումնական հաստատությունների նմանատիպ ֆակուլտետների և ամբիոնների):>>,

     բ. 5-րդ ենթակետը շարադրել հետևյալ նոր խմբագրությամբ.

<<5) գրադարանային-տեղեկատվական համակարգի պահանջի մասով` ուսումնական հաստատությունը իր տարածքի սահմաններում պետք է ապահովված լինի գրադարանային ֆոնդով, որը պետք է ներառի մեկ ուսանողի հաշվարկով ոչ պակաս քան 0.5-ական օրինակ դասագիրք, գեղարվեստական գրականություն, ուսումնամեթոդական ձեռնարկներ, ինչպես նաև ցուցադրական, աուդիո-վիդեո, մուլտիմեդիա նյութերով,>>,
7) Որոշմամբ հաստատված N 15 հավելվածի 4-րդ գլուխը շարադրել հետևյալ նոր խմբագրությամբ.
<< IV. ԼԻՑԵՆԶԱՎՈՐՎԱԾ ԱՆՁԻ ՆԿԱՏՄԱՄԲ ՆԱԽԱԶԳՈՒՇԱՑՈՒՄ ԿԻՐԱՌԵԼԸ ԼԻՑԵՆԶԻԱՅԻ ԳՈՐԾՈՂՈՒԹՅԱՆ ԴԱԴԱՐԵՑՈՒՄԸ
 9. Սույն կարգով նախատեսված լիցենզիայի պարտադիր պահանջների և պայմանների խախտման դեպքում լիցենզավորող մարմինը լիցենզավորված անձի նկատմամբ կիրառում է նախազգուշացում: Լիցենզավորված անձի նկատմամբ նախազգուշացման կիրառումը իրականացվում է սույն կարգով սահմանված կարգով և դեպքերում:

10. Լիցենզավորված անձի նկատմամբ նախազգուշացում է կիրառվում`

1) լիցենզավորված անձի կողմից սույն կարգի 8-րդ կետի 2-րդ ենթակետի որևիցե մեկ պարբերությունով, ինչպես նաև նույն կետի 4-րդ կամ 5-րդ կամ 6-րդ ենթակետերով սահմանված պահանջների խախտման դեպքում.

2) լիցենզավորված անձի կողմից լիցենզիայի գործողության ընթացքում կրթության պետական կառավարման լիազորված մարմին ներկայացված փաստաթղթերում  իրականությանը չհամապատասխանող տեղեկությունների հայտնաբերման դեպքում.

3) լիցենզավորված անձի կողմից  ներկայացված հայտի /ձև 1/ հիմքով իրեն հատկացված սովորողների`  ըստ կուրսերի, նախատեսվող  սահմանային թվի խախտման դեպքում:
11. Նախազգուշացում կիրառելիս սահմանվում է մինչև երկու ամիս ժամկետ` նախազգուշացման համար հիմք հանդիսացող խախտումները վերացնելու համար: 
12. Լիցենզիայի գործողությունը դադարեցվում է օրենքով սահմանված դեպքերում և կարգով:>>: 
2.   Սույն որոշումն ուժի մեջ է պաշտոնական հրապարակումից վեց ամիս հետո:
                                                                                                    Ա. ԱՇՈՏՅԱՆ

ՀԻՄՆԱՎՈՐՈՒՄ
ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը 

     Իրավական ակտի ընդունման անհրաժեշտությունը պայմանավորված է լիցենզավորման ենթակա գործունեության տեսակներով` մասնավորապես նախնական /արհետագործական/, միջին և բարձրագույն մասնագիտական կրթական ծրագրեր իրականացնող ուսումնական հաստատությունների լիցենզավորման պարտադիր պայմանների ու պահանջների շրջանակներում առավել իրատեսական չափաքանակների սահմանմամբ, լիցենզավորման գործընթացի արդյունավետությունը բարձրացնելու նպատակով լիցենզավորման, վերահսկողության առավել հստակ մեխանիզմների ներդրմամբ, ինչպես նաև ՀՀ վարչապետ Տիգրան Սարգսյանի մոտ կայացած հունիսի 11-ի նիստի N  14.1/39734-10/  արձանագրության 8-րդ կետի 1-ին ենթակետի` լիցենզիայի գործընթացի խստացում հանձնարարականով:

   Իրավական ակտի ընդունումը պայանավորվում է լիցենզավորման ենթակա բարձրագույն մասնագիտական կրթական ծրագրերի  լիցենզավորման գործընթացի  բարելավմամբ, բարձրագույն մասնագիտական կրթական ծրագրերի տարանջատման` բակա​լավրի և մագիստրոսի կրթական ծրագրերի սահմանման պահանջի անհրաժեշտությամբ:
2. Ընթացիկ իրավիճակը և խնդիրները
     <<Հայաստանի Հանրապետությունում կրթական ծրագրերի իրականացման /բացառությամբ բժշկական միջին և բարձրագույն մասնագիտական կրթական ծրագրերի/ լիցենզավորման կարգերը, լիցենզիայի ձևերը հաստատելու և Հայաստանի Հանրապետության կառավարության 2000 թվականի հուլիսի 7-ի N 372 որոշման մեջ փոփոխություն կատարելու մասին>> N 808-Ն որոշման մեջ  լիցենզավորման ենթակա գործունեության տեսակների` նախնական (արհեստա​գործական), միջին և բարձրագույն մասնագիտական կրթական ծրագրերի իրականացման համար  սահմանված են լիցենզավորման պարտադիր պահանջների ու պայմանների վերաբերյալ` կաբինետների, լաբորատորիաների, արհեստանոցների, մարզադահլիճի, համակարգչային լսարանի նյութատեխնիկական հագեցվածության չափաքանակները, ուսումնադիդակտիկ հագեցվածության, գեղարվեստական, տեղեկատվական և այլ գրականության չափաքանակների, ինչպես նաև պրոֆեսորադասախոսական կազմին ներկայացվող պահանջները: 

    Միջազգային կրթական համակարգի ինգտեգրմամբ պայմանավորված խնդիր է առաջացել տարանջատել բարձրագույն մասնագիտական կրթական ծրագրերը բակալավրի և մագիստրոսի` սահմանելով վերոգրյալ կրթական ծրագրերի իրականացման համար  լիցենզավորման համապատասխան պայմաններ ու պահանջներ:

 3.   Տվյալ բնագավառում իրականացվող քաղաքականությունը
      Անհրաժեշտ է բարձրագույն մասնագիտական կրթական ծրագրերի լիցենզիայի պայմանների խախտման դեպքում հստակեցնել  նախազգուշացման, պատժամիջոցների կիրառման  մեխանիզմները:   Նկատի ունենալով, որ <<Լիցենզավորման մասին>> ՀՀ օրենքի 36-րդ հոդվածի 1-ին մասի 4-րդ կետում ամրագրված է, որ լիցենզիայի կասեցման համար հիմք է հանդիսանում լիցենզավորված անձի կողմից պարբերաբար խախտումներ կատարելը, իսկ օրենքի 3-րդ հոդվածի համաձայն պարբերաբար է համարվում այն խախտումը, որի կատարման համար լիցենզավորված անձը մեկ տարվա ընթացքում ոչ պակաս, քան երկու անգամ գրավոր նախազգուշացվել է, և որի չկատարումը կարող է պատճառել  թեթև կամ նվազ ծանր վնաս, ուստի նպատակահարմար է  <<Բարձրագույն և հետբուհական մասնագիտական կրթության մասին>> ՀՀ օրենքում և  բարձրագույն կրթական ծրագրերի լիցենզավորման կարգում նախատեսել նախազգուշացման դեպքեր:

4. Կարգավորման նպատակը և բնույթը

    Վերոգրյալ կարգը նպատակ է  հետապնդում կարգավորել բարձրագույն մասնագիտական կրթական ծրագրերի` բակալավրի և մագիստրոսի իրականացման համար լիցենզավորման  անհրաժեշտ պայմանների ու պահանջների սահմանման հստակեցում, լիցենզավորման պայմանների խախտման դեպքում համապատասխան միջոցառումների ձեռնարկում, լիցենզիայի ներդիրի սահմանում, որով կկարգավորվեն կրթության բնագավառի առանձնահատկություններն  ու  դրսևորումները:

5. Ակնկալվող արդյունքը

   Նախագծի ընդունմամբ  բարձրագույն մասնագիտական կրթական ծրագրերի լիցենզիայի պայմանների և պահանջների խախտման դեպքում պատժամիջոցների կիրառումը կնպաստի  բարձրագույն կրթության բնագավառում իրականացվող կրթական գործունեության նկատմամբ պատաս​խանատվության բարձրացմանը` էապես բարելավելով  բարձրագույն կրթության համակարգում առկա հիմնախնդիրները, իսկ լիցենզիայի ներդիրների տրամադրմամբ հնարավոր կլինի ներկայացնել տարբեր կրթական ծրագրեր իրականացնող ուսումնական   հաստատություններին բնորոշ առանձնահատկությունները, սահմանային տեղերի փոփոխությունները,  առավել արդյունավետ արձագանքել կրթության բնագավառում իրականացվող բարեփոխումներին:
                                                                               Ա.ԱՇՈՏՅԱՆ
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԻԾՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԿԱՄ  ՏԵՂԱԿԱՆ ԻՆՔՆԱԿԱՌԱՎԱՐՄԱՆ  ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ  ԿԱՄ ՆՎԱԶԵՑՈՒՄՆԵՐԻ  ՄԱՍԻՆ
    <<Հայաստանի Հանրապետության կառավարության 2009 թվականի հուլիսի 9-ի  N 808-Ն որոշման մեջ  լրացումներ և փոփոխություններ կատարելու մասին>>  ՀՀ կառավաարության որոշման  նախագծի  ընդունումը պետական կամ տեղական ինքնակառավարման մարմինների բյուջեներում ծախսերի և եկամուտների էական  ավելացումներ  կամ նվազեցումներ չի առաջացնի:

ՏԵՂԵԿԱՆՔ
ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
	Նախագծի ընդունման առնչությամբ ընդունվելիք այլ իրավական ակտերի կամ
դրանց ընդունման անհրաժեշտության բացակայության մասին

	1
	Այլ իրավական ակտերում փոփոխությունների և /կամ լրացումների անհրա-

ժեշտությունը

	
	Մինչ <<Հայաստանի Հանրապետության կառավարության 2009 թվականի հուլիսի 9-ի N  808-Ն որոշման մեջ լրացումներ և փոփոխություններ կատարելու մա​սին>> Հայաստանի Հանրապետության կառավարության որոշման նախագծի ընդունումը անհրաժեշտ է համապատասխան փոփոխություններ և լրացումներ կատարել <<Լիցենզավորման մասին>>, <<Բարձրագույն և հետբուհական մասնագիտական կրթության մասին>> Հայաստանի Հանրապետության օրենքներում: Լրացումներ և փոփոխություններ արվել են: Օրենքների նախագծերը ներկայացվել են ՀՀ կառավարություն` քննարկման: 

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	

	3
	Այլ տեղեկություններ /եթե այդպիսիք առկա են/

	
	


Ա.ԱՇՈՏՅԱՆ

ԱՄՓՈՓԱԹԵՐԹ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒԼԻՍԻ 9-Ի  N 808-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԻ ՎԵՐԱԲԵՐՅԱԼ ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ  ԵՎ ՀՀ ԱՐԴԱՐԱԴԱՏՈՒԹՅԱՆ  ՆԱԽԱՐԱՐՈՒԹՅԱՆ ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅԱՆ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Առարկության, առաջարկության հեղինակը,գրության ստացման ամսաթիվը, գրության համարը
	Առարկության, առաջարկության բովանդակությունը 
	Եզրակացություն


	Կատարված փոփոխությունները

	1.
	2.
	3.
	4.

	Հայաստանի Հանրապետության ֆինանսների նախարարություն

2010. 10. 28.

02/14.1/13245-10
ՀՀ արդարադա-

տության նախարարության պետական փորձագիտական եզրակացություն

2010. 10. 28.

02/14.1/13245-10


	<<Լիցենզավորման մասին>>  ՀՀ օրենքի 43-րդ հոդվածի 2-րդ մասի 9-րդ բաժնի 9-րդ սյունակով նախա​տեսված չէ <<Հ>> տառը, անհրաժեշտ է նախագծի 1-ին կետի 2-րդ և 3-րդ կետերը հանել:

Առաջարկվում է 1-ին կետի 9-րդ ենթա​կետով կատարվող լրացումը հանել:

Նախագծի 1-ին կետի 10-րդ, 11-րդ, 12-րդ ենթակետերը հանել:
	ՀՀ կառավարության որոշման նախագծից հանել լիցենզիայի ներդիրի պահանջը

Նախագիծն անհրաժեշտ է համապատասխանեցնել <<Իրավական ակտերի մասին>> Հայաստանի Հանրապետության օրենքի 45-րդ հոդվածի 11-րդ մասերի պահանջներին, ինչպես նաև <<Իրավական ակտերի մասին>> Հայաստանի Հանրապետության օրենքի 41-րդ հոդվածի պահանջներին:
	Չի ընդունվել:

Պայմանավորված է լիցենզիայի պայմանների ու պահանջների պահպանման նկատմամբ վերահսկողություն ապահովելու, ՀՀ վարչապետ Տիգրան Սարգսյանի մոտ կայացած հունիսի 11-ի նիստի N 14.1/39734-10/ արձանագրության 8-րդ կետի 1-ին ենթակետի` լիցենզավորման գործընթացի խստացում հանձնարարականով:

Ընդունվել է մասամբ: <<Ստուգում>> բառը փոխարինվել է <<ուսումնասիրու-թյուններ>> բառով:

Ընդունվել է որոշա​կի փոփոխություն​ներով` պայմանա​վորված բարձրագույն մասնագիտական ուսումնական  հաստատությունների լիցենզավորման պայ​մանների խստացման պահանջով:

Չի ընդունվել:

ՀՀ Կառավա​րության 27.05.2010 թ. <<Հայաս​​տանի Հան​րապետության կա​ռավարության 2009 թ. հուլիսի 9-ի N 808-Ն որոշման մեջ փոփո​խություններ և լրացումներ կատա​րելու մասին>> N 646-Ն որոշման 1-ին կետի 5.1 ենթակե-տի համա​ձայն լիցեն​զավորված ան​ձանց լիցենզիայի հետ միասին  տրամադրվում է լիցենզիայի ներդիր: Կրթության բնագավառը առանձ​նահատկություններ ունեցող բնագավառ է, որոնք չեն կարող կարգավորվել միայն <<Լիցենզա​վորման մասին>> ՀՀ օրեն​քով:

Լիցենզավորման ենթակա գործու​նեության տեսակ​ների առանձին օրենքով չկարգավոր​վող հարաբերու​թյուններ  կարելի է  կարգավորել միայն

լիցենզիայի ներ​դիրների միջոցով, որը և սահմանվել է լիցեն​զավորման կարգերով:
Ընդունվել է:

Կատարվել են անհրա​ժեշտ ուղղումներ և փոփոխություններ:


                                                                                                                                  Ա.ԱՇՈՏՅԱՆ







